
1. Introdución  

 

A crise da vivenda converteuse nun dos principais desafíos sociais e económicos da 

Unión Europea. O aumento sostido dos prezos de compra e alugueiro, a escaseza de 

oferta de vivenda asequible en mercados urbanos e turísticos, e o impacto sobre a 

mobilidade  laboral e a cohesión social levaron á Comisión Europea a presentar, en 

decembro de 2025, o primeiro Plan Europeo de Vivenda Asequible.  Este plan actúa 

dentro das competencias da UE e ten como obxectivo apoiar e complementar as 

políticas nacionais e rexionais, reforzando a coordinación, o financiamento e a 

orientación estratéxica a nivel europeo . 

 

2. Arquitectura do paquete de medidas  

 

O paquete de medidas a prol da vivenda presentado pola Comisión Europea articúlase 

como un conxunto coherente de instrumentos políticos, estratéxicos e de 

orientación , concibidos para reforzar a acción dos Estados membros fronte á crise da 

vivenda, respectando plenamente as competencias nacionais e rexionais. Componse 

dos seguintes documentos:  

• Plan Europeo de Vivenda Asequible. É o documento central do paquete. 

Establece o marco político xeral da actuación da UE en materia de vivenda, 

define os obxectivos comúns e estrutura as medidas arredor de catro piares e 

dez áreas de acción. O Plan identifica o valor engadido da intervenció n europea 

en ámbitos como a oferta, o financiamento, as reformas estruturais e a 

protección dos colectivos máis afectados.  

• Estratexia Europea para a Construción de Vivenda . Actúa como o brazo 

industrial e operativo do paquete. Está orientada a incrementar a capacidade 

produtiva do sector da construción mediante a innovación, a dixitalización, a 

construción industrializada e modular, así como a redución da carga 

administrativa  e a aceleración dos procedementos de planificación e permisos.  

• Revisión do marco de axudas de Estado aplicables á vivenda social e 

asequible . A Comisión propón unha aplicación máis flexible e simplificada das 

normas sobre axudas de Estado, co obxectivo de facilitar o apoio público á 

vivenda social e asequible, reducir a carga procedimental e acelerar a 

mobilización de investimento público, inclu ído o apoio de autoridades rexionais 

e locais.  

• Proposta de Recomendación do Consello vinculada á Nova Bauhaus 

Europea . Este instrumento de soft law promove a integración dos principios da 

Nova Bauhaus Europea  nas políticas de vivenda, reforzando criterios de 

calidade arquitectónica e urbana, sustentabilidade ambiental, accesibilidade e 

cohesión social, especialmente en proxectos de rehabilitación e rexeneración 

urbana.  

 

3. O Plan Europeo de Vivenda Asequible  

 

O Plan Europeo de Vivenda Asequible baséase en catro piares  en que cómpre actuar:  

 

Pilar I –  Impulsar la oferta de vivienda  

O primeiro piar centrarase en aumentar de forma estrutural a oferta de vivenda 

atinxible, sustenble e de calidade  en toda a Unión. A Comisión identifica como 

obstáculos clave a baixa produtividade do sector da construcción, a escaseza de man 

de obra cualificada e a excesiva carga administrativa.  

As liñas de actuación inclúen:  

▪ mellora da produtividade e innovación  no sector da construción (construción 

industrializada, modular e dixitalización);  

▪ redución da burocracia e dos prazos de permisos  mediante un paquete 

europeo de simplificación;  

▪ fomento da rehabilitación e reconversión  do parque inmobiliario existente;  

▪ integración dos principios de sustensibilidade, calidade e accesibilidade, en 

coherencia coa Nova Bauhaus Europea . 

 

 Pilar II –  Mobilizar o investimento público e privada  

O segundo piar aborda o déficit de investimento  que limita a construción e 

rehabilitación de vivenda alcanzable. A Comisión reforza aquí o seu papel como 

facilitador financeiro , sen invadir as competencias nacionais en política de vivenda.  

As principais medidas previstas inclúen:  

▪ creación dunha Plataforma Paneuropea de Investimento en Vivenda , en 

cooperación co BEI e bancos nacionais de promoción;  

▪ mobilización coordinada de fondos europeos, nacionais e privados;  

▪ revisión das normas sobre axudas de Estado , para permitir un apoio máis 

rápido e sinxelo a proxectos de vivenda social e alcanzable.  

Pilar III –  Apoio inmediato e reformas estruturais  

O terceiro piar combina medidas de impacto a curto prazo  con reformas estruturais 

destinadas a corrixir disfuncións dos mercados da vivenda, especialmente nas zonas 

sometidas a maior presión.  

Entre as actuacións destacadas figuran:  

▪ apoio específico a mercados tensionados  e territorios urbanos con forte 

escaseza de vivenda;  

▪ iniciativas lexislativas sobre alugueres de curta duración , co obxectivo de 

mitigar o seu impacto na dispoñibilidade e o prezo da vivenda residencial;  

▪ apoio técnico e regulatorio aos Estados membros para modernizaren marcos 

fiscais, urbanísticos e de planificación.  

 

Pilar IV –  Protexer as persoas e grupos máis afectados  

O cuarto piar introduce explicitamente unha dimensión social , orientada aos 

colectivos máis prexudicados pola crise da vivenda.  

A Comisión identifica, entre outros, a:  

▪ fogares de baixos ingresos,  

▪ mozos e estudantes,  

▪ traballadores esenciais,  

▪ persoas sen fogar ou en risco de exclusión,  

▪ outros grupos vulnerables.  

Este piar busca reforzar o acceso efectivo á vivenda atinxible e coordinar as políticas 

de vivenda cos instrumentos sociais e de inclusión a nivel europeo.  

Dentro destes catro piares, este Plan establece dez ámbitos clave de actuación  nos 

que a UE pode engadir valor e apoiar os esforzos doutros organismos do sector público 

e partes interesadas, incluída unha nova iniciativa lexislativa sobre alugueres de curta 

duración  como parte dunha lei de vivenda alugable , un paquete de simplificación  e 

a mobilización de novos investimentos  no marco deste e do próximo marco financeiro 

plurianual (MFP).  

4.  A Estratexia Europea para a Construción de Vivenda  

Esta estratexia parte da constatación de que, sen unha transformación do sector 

construtor, as políticas de vivenda non poderán alcanzar os seus obxectivos a medio e 

longo prazo.  

Un dos seus eixos centrais é a mellora da produtividade e da innovación no sector 

da construción . Para iso, a Comisión promove o uso de técnicas industriais avanzadas, 

como a construción modular e prefabricada, a dixitalización integral dos procesos 

construtivos e a adopción de materiais innovadores e máis sostibles. O enfoque busca 

reducir custos, a curtar prazos de execución e mellorar a eficiencia no uso de recursos, 

mantendo ao mesmo tempo elevados estándares de calidade e seguridade.  

A estratexia fai tamén un énfase particular na simplificación administrativa e 

reguladora . A Comisión propón reducir a complexidade dos procedementos de 

planificación urbana, permisos de obra e rehabilitación, así como mellorar a 

coordinación entre diferentes niveis de goberno. Neste contexto, anuncíase a 

preparación dun paquete europeo de simplificación en materia de vivenda , 

destinado a identificar barreiras normativas e boas prácticas, e a apoiar aos Estados 

membros na aceleración dos proxectos de constr ución e rehabilitación.  

Por último, a estratexia aborda cuestións estruturais como a escaseza de man de obra 

cualificada e o acceso a materiais de construción , dous factores que condicionan a 

capacidade de resposta do sector. A Comisión prevé reforzar os programas de 

formación e capacitación profesional, facilitar a mobilidade laboral e garantir cadeas 

de subministración máis resilientes, en coherencia cos obxe ctivos da transición verde 

e dixital.  

 

5. Revisión do marco de axud as de Estado aplicables á vivenda 

social e asequible  

 

Esta revisión constitúe un elemento clave do Paquete Europeo de Vivenda Asequible, 

orientado a eliminar obstáculos normativos que limitan o apoio público á vivenda . 

A Comisión Europea parte da constatación de que as normas vixentes sobre axudas 

de Estado, concibidas nun contexto distinto, non sempre responden á magnitude e 

urxencia da actual crise da vivenda, nin ás necesidades específicas das autoridades 

rexionais e locais, que desempeñan un papel central neste ámbito.  

O obxectivo principal desta revisión é facilitar, acelerar e flexibilizar o uso de fondos 

públicos para o desenvolvemento de proxectos de vivenda social e asequible, 

garantindo ao mesmo tempo o respecto ás regras de competencia no mercado 

interior. A Comis ión propón simplificar os procedementos de autorización, ampliar 

os supostos nos que as axudas poden considerarse compatibles co mercado 

interior e reducir a carga administrativa asociada á notificación individual de 

proxectos , especialmente nos casos de clara finalidade social.  

Esta adaptación do marco de axudas de Estado busca tamén reforzar a capacidade 

de investimento das autoridades públicas , permitindo unha mellor combinación de 

recursos europeos, nacionais, rexionais e locais. Neste contexto, a Comisión pretende 

favorecer a mobilización de financiamento a grande escala, en particular para 

proxectos de construción, rehabilitación e rexenerac ión urbana, así como para a 

colaboración entre o sector público, entidades sen ánimo de lucro e operadores 

privados con mandato social.  

Finalmente, a revisión do marco de axudas de Estado inscríbese nun enfoque máis 

amplo de coherencia das políticas europeas , aliñando as normas de competencia 

cos obxectivos sociais, territoriais e climáticos da Unión. Ao facilitar o apoio público á 

vivenda asequible, a Comisión pretende contribuír non só a aumentar a oferta, senón 

tamén a reforzar a cohesión social e territor ial, reducir as desigualdades no acceso á 

vivenda e apoiar un desenvolvemento urbano máis sostible e inclusivo en toda a UE.  

 

6.  Proposta de Recomendación do Consello vinculada á Nova 

Bauhaus Europea  

 

A Comisión Europea concibe esta recomendación como unha ferramenta para 

acompañar as medidas máis operativas do paquete, asegurando que o aumento da 

oferta de vivenda non se produza en detrimento da calidade urbana, arquitectónica 

ou ambiental. Neste senti do, propón una recomendación destinada a incorporar 

criterios de calidade, sustentabilidade e cohesión social nas políticas de vivenda  

dos Estados membros.  

A recomendación promove unha aproximación integrada á vivenda, baseada nos tres 

valores fundamentais da Nova Bauhaus Europea: sustentabilidade, estética e 

inclusión. Neste sentido, anímase aos Estados membros, rexións e autoridades 

locais a deseñar políticas e proxectos de vivenda que non só sexan 

economicamente accesibles, senón tamén enerxeticamente eficientes, ben 

integrados no contorno urbano ou rural e respectuosos co patrimonio cultural e 

paisaxístico . O enfoque pon especial énfase nos proxectos de rehabilitación, 

rexeneración urbana e renovación de barrios existentes.  

Un dos obxectivos centrais da recomendación é fomentar enfoques participativos e 

interdisciplinares  na planificación e execución das políticas de vivenda. A Comisión 

subliña a importancia de implicar ás comunidades locais, aos usuarios finais e aos 

profesionais da arquitectura, o urbanismo e o deseño, co fin de garantir solucións 

adaptadas ás necesidade s reais da poboación. Así mesmo, destácase a necesidade de 

compartir boas prácticas e experiencias exitosas entre territorios, reforzando a 

dimensión europea da Nova Bauhaus.  

Finalmente, esta proposta de recomendación pretende alinear as políticas de 

vivenda cos obxectivos máis amplos da Unión Europea , en particular co Pacto 

Verde Europeo e coa transición verde e dixital. Ao promover vivendas de alta calidade, 

accesibles e sustentables, a Comisión busca contribuír á redución das emisións, á 

mellora da calidade de vida e á cohesión social e territorial.  A Recomendación actúa 

así como un marco de referencia para garantir que as respostas á crise da vivenda 

sexan duradeiras, inclus ivas e coherentes cos valores europeos.  

 

7. Valoración FGE  

 

Con este paquete de medidas, a Comisión Europea recoñe ce por primeira vez a 

magnitude do reto da vivenda. O enfoque do Plan, centrado en apoiar aos Estados 

membros, resulta axeitado e coherente co principio de subsidiariedade.  

 

Para Galicia, o principal reto será aproveitar de maneira estratéxica os instrumentos 

europeos dispoñibles, aliñando as políticas autonómicas e locais coas prioridades 

europeas en rehabilitación, investimento e cohesión territorial. O seguimento do 

desenvo lvemento normativo e financeiro do paquete será clave nos vindeiros anos para 

asegurar un impacto efectivo no territorio galego.  

 

 

8.  Documentación  

▪ Nota de prensa  

▪ Preguntas e respostas sobre o Plan Europeo de Vivenda Asequible  

▪ Folleto informativo sobre o Plan Europeo de Vivenda Asequible (EN)  

▪ Comunicación sobre o Plan Europeo de Vivenda Asequible  

▪ Documento de traballo sobre o Plan Europeo de Vivenda Asequible -   

▪ Proposta de decisión relativa ás axudas estatais ás empresas encargadas da 

xestión de servizos de interese xeral  

▪ Estratexia Europea para a Construción de Vivendas  

▪ Plan de traballo para a aplicación do Regulamento sobre produtos de 

construción (RPC)  

▪ Informe do Observatorio Europeo da Construción  

▪ Comunicación sobre a Nova Bauhaus Europea . Nota de prensa  

▪ Proposta de Recomendación do Consello sobre a Nova Bauhaus Europea  

▪ Informe do Centro Común de Investigación   

https://ec.europa.eu/commission/presscorner/detail/es/ip_25_3048
https://ec.europa.eu/commission/presscorner/detail/es/qanda_25_3049
https://ec.europa.eu/commission/presscorner/detail/es/fs_25_3050
https://eur-lex.europa.eu/legal-content/EN/TXT/?uri=celex:52025DC1025
https://housing.ec.europa.eu/document/2ad4c9f2-602b-43ba-9ed9-ef2ee059cf97_en
https://competition-policy.ec.europa.eu/document/download/280dc846-026e-46a7-8af1-0ee2625cb196_en?filename=empty_file_en.pdf
https://competition-policy.ec.europa.eu/document/download/280dc846-026e-46a7-8af1-0ee2625cb196_en?filename=empty_file_en.pdf
https://eur-lex.europa.eu/legal-content/EN/TXT/?uri=celex:52025DC0991
https://eur-lex.europa.eu/legal-content/EN/TXT/?uri=celex:52025DC0991
https://eur-lex.europa.eu/legal-content/EN/TXT/?uri=celex:52025DC0772
https://eur-lex.europa.eu/legal-content/EN/TXT/?uri=celex:52025DC0772
https://single-market-economy.ec.europa.eu/document/download/f4696673-b234-4502-b654-cdaa445953c1_en
https://eur-lex.europa.eu/legal-content/EN/TXT/?uri=celex:52025DC1026
https://new-european-bauhaus.europa.eu/selection-your-contributions/future-new-european-bauhaus-enabler-clean-transition-and-innovation-2025-12-16_en
https://eur-lex.europa.eu/legal-content/EN/TXT/?uri=COM%3A2025%3A1027%3AFIN
https://publications.jrc.ec.europa.eu/repository/handle/JRC144703

